
15 -ാം കേരള നിയമസഭ

14 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 119 16-09-2025 - ൽ മറുപടിയ്ക്

കേരള പോലീസിലെ സബ് ഇൻസ്പെക്ടര്‍മാരുടെ നിയമനം

ചോദ്യം ഉത്തരം

ശ്രീ. കെ. പ്രേംകുമാര്‍
ശ്രീ. പിണറായി വിജയൻ

(മുഖ്യമന്ത്രി)

(എ)

കേരള പോലീസില്‍ നേരിട്ട് നിയമനം നടത്തുന്നതിന്

നിലവില്‍ സബ് ഇന്‍സ്പെക്ടര്‍മാരുടെ എത്ര

ഒഴിവുകളാണ് ഉള്ളതെന്ന് അറിയിക്കുമോ;

(എ) കേരള പോലീസിലേക്ക് നേരിട്ട് നിയമനം നടത്തുന്ന

ഡയറക്ട് സബ് ഇൻസ്പെക്ടർമാരുടെ അംഗീകൃത

അംഗബലം 1049 ആണ്. ആയതിൽ

പരിശീലനത്തിൽ നിൽക്കുന്നവരുൾപ്പെടെ 928 പേർ

നിലവിലുണ്ട്. ശേഷിച്ച ഒഴിവുകളെല്ലാം തന്നെ

പി.എസ്.സി-യ്ക്ക് റിപ്പോർട്ട് ചെയ്തിട്ടുള്ളതും നിയമന

ശിപാര്‍ശകള്‍ നല്‍കിയിട്ടുമുണ്ട്. നിയമന ശിപാർശ

ലഭിച്ച ഉദ്യോഗാർത്ഥികളിൽ പോലീസ്

വെരിഫിക്കേഷനും മെഡിക്കൽ പരിശോധനയും

വിജയകരമായി പൂർത്തീകരിച്ചവരുടെ നിയമന

നടപടികൾ പുരോഗമിച്ചു വരുന്നു. ആയതിനാൽ

നേരിട്ട് നിയമനം നടത്തേണ്ട സബ് ഇൻസ്പെക്ടർ

തസ്തികയിൽ പി.എസ്.സി യിലേയ്ക്ക് റിപ്പോർട്ട്

ചെയ്യുന്നതിനായി നിലവിൽ ഒഴിവുകളൊന്നും തന്നെ

അവശേഷിക്കുന്നില്ല.

(ബി) നേരിട്ട് നിയമനം ലഭിച്ച എത്ര സബ് ഇൻസ്പെക്ടര്‍മാര്‍

നിലവില്‍ ഈ തസ്തികയില്‍ ജോലി

ചെയ്തുവരുന്നുവെന്നുള്ള വിവരം ലഭ്യമാക്കാമോ;

(ബി) കേരള പോലീസിലേക്ക് നേരിട്ട് നിയമനം നടത്തുന്ന

ഡയറക്ട് സബ് ഇൻസ്പെക്ടർമാര്‍ (പരിശീലനത്തിൽ

നിൽക്കുന്നവരുൾപ്പെടെ) 928 പേർ നിലവിലുണ്ട്.

(സി) 2004 മുതല്‍ സബ് ഇൻസ്പെക്ടര്‍മാരുടെ

സൂപ്പര്‍ന്യൂമററി തസ്തികകള്‍ ഏതെങ്കിലും

സൃഷ്ടിച്ചിട്ടുണ്ടോയെന്നും ഉണ്ടെങ്കില്‍ എത്ര

എണ്ണമാണെന്നുമുള്ള വിവരം നൽകാമോ; അതിന്റെ

ഉത്തരവ് ലഭ്യമാക്കാമോ?

(സി) OP (KAT) നമ്പർ 200/14 കേസിൽ ബഹുമാനപ്പെട്ട

ഹൈക്കോടതി 26/08/2014 തീയതിയിൽ

പുറപ്പെടുവിച്ച ഉത്തരവിന്റെ അടിസ്ഥാനത്തിൽ, 137
സബ് ഇൻസ്പെക്ട‌ർമാരുടെ ഒഴിവുകൾ 05/11/2014
തീയതിയിൽ കേരള പബ്ലിക് സർവീസ് കമ്മീഷന്

റിപ്പോർട്ട് ചെയ്ത‌ിരുന്നതും എന്നാൽ 137
ഉദ്യോഗാർത്ഥികൾക്ക് നിയമനം നൽകാൻ പോലീസ്

വകുപ്പിൽ സബ് ഇൻസ്പെക്ടറുടെ ഒഴിവുകൾ

ഇല്ലാതിരുന്നതിനാൽ ടി ഉദ്യോഗാർത്ഥികൾക്ക്

നിയമനം നല്കുന്നതിലേയ്ക്കായി 01/03/2016
തീയതിയിലെ സർക്കാർ ഉത്തരവ് ജി.ഓ (എം.എസ്)
നം. 76/2016/ആഭ്യന്തരം പ്രകാരം, പോലീസ്

വകുപ്പിൽ ഡയറക്ട് സബ് ഇൻസ്പെക്ട‌ർമാരുടെ 137

സൂപ്പർ ന്യൂമററി തസ്തികകൾ സൃഷ്‌ടിച്ചുകൊണ്ട്

ഉത്തരവായിട്ടുള്ളതുമാണ്.

സെക്ഷൻ ഓഫീസർ

